
0,7320 cehenzec tusent auer sa .
0,7321 der chunich von Arabia
0,7322 der sant im an der stuont .
0,7323 siner helde drizec tusunt
0,7324 die von Kalabria .
0,7325 unt uon sicilia
0,7326 die furten im ahtzec tusunt mit guoten willen .
0,7327 sam taten die uon Appulia .
0,7328 die vuorten zwelf tusent guoter chnehte .
0,7329 ze wige wol gerehte .
0,7330 der vurste der hiez Willehalm .
0,7331 dem enphalch der chunic sin uan
0,7332 Romaere vraiskten daz .
0,7333 daz der kunic mit samenunge was
0,7334 ir boten si duo santen .
0,7335 uon lande ze lande
0,7336 den chunic von Britten
0,7337 hiezen si manen unt bitten
0,7338 waz si da uor durh in heten getan
0,7339 er braht in manigen herlichen man .
0,7340 der chunic von Italia
0,7341 joh der uon burgundia
0,7342 si samenoten sih mit flize
0,7343 si vuorten manige haspge wize
0,7344 di von Lancparten und von Tuskan
0,7345 die furten manigen helt lussam .
0,7346 der herzoge von Meran unde
0,7347 sclauus sin man
0,7348 die vuorten manigen helt guoten
0,7349 si komen alle mit ainem muote
0,7350 in die stat ze rome
0,7351 man zalte zuo des chuniges crone
0,7352 driu hundert tusent geste
0,7353 iedoh stuont elliu ir notueste .
0,7354 an den chuonen romaren .
0,7355 ich waene in ie so laide gescahe .
0,7356 Alaricus unt sin her .
0,7357 die huoben sich von dem mere

0,7358 ze rome fur die stat
0,7359 ich waene e noh sit en wart
0,7360 sturm also fraissam .
0,7361 Willehalm vuorte des chuniges van
0,7362 vaste unz an daz purgetor .
0,7363 Pius Antonius habete da uor
0,7364 mit aime guldinim ebere .
0,7365 mit manigem helde edele .
0,7366 die den vanen huoten
0,7367 mit erbolgen muote
0,7368 da gestiez scar wider scar
0,7369 die helde vahten also gar .
0,7370 unz si . sich gemisten .
0,7371 Alaricus warf mit listen
0,7372 er hiez zwelue sin scar .
0,7373 mit roten zaichen al bigar
0,7374 daz si wol erchanten .
0,7375 di des nine uerhancten .
0,7376 daz si niemen underdrunge
0,7377 die waren helde iunge .
0,7378 die behabeten ir herren daz wal
0,7379 da wart ain so michel ual .
0,7380 daz man iz iemermere mac sagen .
0,7381 mit toten fulten si die burcgraben
0,7382 diu Tiver vaste uz goz .
0,7383 da daz pluot hin floz .
0,7384 da maht man mit sceffen hine varn
0,7385 ir wart also uil erslagen .
0,7386 daz ir daz buoch nehain zal hat
0,7387 wol werten si ze rome ir stat .
0,7388 Also div sunne ze abent verscein
0,7389 duo ne was manne nehain .
0,7390 der dem anderem gehelfen mahte
0,7391 Willehalm den uan begrifte .
0,7392 den eber er do nider stach
0,7393 Romaere scar er durhprah .
0,7394 also si daz ersahen .
0,7395 di da gezaichenet waren
0,7396 si huoben sih mit ellen .
0,7397 iu ne chan nimen . gezellen
0,7398 welh mort gefrumit wart .
0,7399 Alrih dranc in die stat
0,7400 mit sinen ganzen scarn .
0,7401 romare ne mahten sih do niht erhaln
0,7402 si muosen dar uz fliehen .
0,7403 da ne genas lucel iemen .
0,7404 Daz waren wunderlichiu dinc .
0,7405 si slugen wip unt chint

0,7406 an den stunden
0,7407 daz fiur si an zunten .
0,7408 Wichus unt turne .
0,7409 zefurten si dar inne
0,7410 die mure si nider brachen .
0,7411 hei wi si ir anden rachen .
0,7412 daz in da vor leide geschen was .
0,7413 uil diche gedahten si an daz .
0,7414 ir kunne rachen si da
0,7415 uon calabria unt affrica .
0,7416 di in da uor waren reslagen
0,7417 da gewa-n romare den scaden .
0,7418 daz man z ze maere sagen mac
0,7419 unz an den iungisten tac .
0,7420 Lucius Accomodvs wart erslagen
0,7421 vil scone hiez in Alrih begraben .
0,7422 also gewan er an Romaeren di ere
0,7423 finftehalp iar was er do herre .
0,7424 di sin ingesinde waren
0,7425 mit aiter si im uergaben .
0,7426 daz buoch chundet uns sus
0,7427 daz riche besaz Achilleus .
0,7428 der zierte rome mit flize
0,7429 mit marmelstainen wizen .
0,7430 worht er diu tiwerlichen palas
0,7431 dem lantliute gebot er daz .
0,7432 daz si gaben ir stiure .
0,7433 graben unde mure
0,7434 wart do wol gauerot .
0,7435 also z der edel chunich gebot
0,7436 ze ainer zit chom iz so .
0,7437 romare besanten sih do .
0,7438 nah den allertiursten herren .
0,7439 die in haimlih waren .
0,7440 Postumus kom ouh drate
0,7441 zuo dem selben rate .
0,7442 als er den rat uernam .
0,7443 want er im sinen vater het erslagen .
0,7444 den er uil uermezenliche rach
0,7445 durh den kunic er stah .
0,7446 Postumus ovh da tot lac .
0,7447 niun manode er des riches phlac .
0,7448 die sine wrden alle geuan
0,7449 bestumbeled unt erhangen .
0,7450 mit wize unt mit sere . “[...][...]
0,8240 du en wellest dich von der trugehait cheren .”
0,8241 so enbot si dem tiuwerlichen herren .
0,8242 Constantinus der riche .

0,8243 der enphie die botscaft guotlichen
0,8244 daz romare iht innen wrden .
0,8245 waz der haiden boten da wruen .
0,8246 noh sin lieben maister .
0,8247 uil listeclichen warf er .
0,8248 sine boten er do sante .
0,8249 zuo bittunisken lanten .
0,8250 da was Helena .
0,8251 die boten funden si da .
0,8252 er enbot der frovwen .
0,8253 sunliche triuwe .
0,8254 ir gezame so groz ere .
0,8255 so in der werlte nimen mere .
0,8256 aller romisker gewalt .
0,8257 stuonte in ir hant .
0,8258 waz ir wille ware
0,8259 wie wol in des gezame .
0,8260 Owi liebiu muoter min .
0,8261 nu ne la dir niht lait sin .
0,8262 daz ih dir clagen wil .
0,8263 miner note was so uil .
0,8264 daz dir daz niemen gesagen mac .
0,8265 unz mir chome der tac .
0,8266 daz min got so uil rovhte .
0,8267 daz mih sine boten suhten
0,8268 unt ih eruollot ir gebot .
0,8269 da wart ovh ih erledegot .
0,8270 ih enphie die heiligen christenhait .
0,8271 ih waiz wol die warhait .
0,8272 an den ih mih han gewendet .
0,8273 daz in sin uater hat gesendet .
0,8274 ze troste unt ze haile .
0,8275 allen den gemaine .
0,8276 die glovben zuoz im wellent haben .
0,8277 den ne mac niht missegan .
0,8278 die besitzent den liehten tac .
0,8279 er ist aller engel chraft
0,8280 er ist aller rehten lieht .
0,8281 der sunne der ne schinet niht .
0,8282 wan als er gebiutet unt wil
0,8283 siner gnaden ist so uil .
0,8284 daz dir z mensken zunge
0,8285 niemer mac gechunden .
0,8286 noh mensken ovgen
0,8287 niemer bescovwen .
0,8288 noh mennisken oren .
0,8289 niemer gehoren .
0,8290 noh mensken herce erdenchen mac .

0,8291 dar er uns gelaitet hat .
0,8292 nu gewin du sine hulde .
0,8293 er uergit dir dine sculde .
0,8294 daz wil ih an dih gedingen des uerlihe dir min trehtin .
0,8295 swie du mir denne gebiutest so wil ih sin .
0,8296 Also Helena die brieue gelas .
0,8297 wie truric ir herce was .
0,8298 si hiez scriben brieue .
0,8299 si enbot ir sune schiere .
0,8300 daz si die stat ze rome .
0,8301 im ze laide wolten storen .
0,8302 unt elliu romiskiu riche .
0,8303 er muose selbe scantlichen .
0,8304 leben iemer mere .
0,8305 er ne wolte sih uon der trugehait cheren .
0,8306 Constantinus der guote .
0,8307 niht langer ez verheln ne mahte
0,8308 er enbot iz sinem maister
0,8309 dem guoten sanct Siluester .
0,8310 also der heilige man .
0,8311 die botscaft uernam .
0,8312 er antwrt im sin sus .
0,8313 “Te dm laudamus .
0,8314 lob dih herre trehtin .
0,8315 der uil michelen gnaden din .
0,8316 want u allen dinen gehieze .
0,8317 die sih iemer an dih uerliezen .
0,8318 unt ahtsal
0,8319 in dinem namen wolten dulten .
0,8320 daz er iemer gewislichen
0,8321 in sinem riche ware behalten .”
0,8322 der babes sprah zu den boten do .
0,8323 “sage dem chunige c-stantino .
0,8324 er mac wol fro sin .
0,8325 ia wil selbe min trehtin .
0,8326 sin namen an im geeren .
0,8327 die christenhait gemeren .
0,8328 ain sent muozen wir loben .
0,8329 lazen wir zesamene chomen .
0,8330 wise unt alte .
0,8331 die iuden unt haiden walten .
0,8332 ingegen fuoren wir div chint .
0,8333 div in gaistlichem leben sint .
0,8334 uernemet die rede iwederthalp .
0,8335 lazen minem trehtin den gewalt .
0,8336 swelhe mit rehte werden uberwnden .
0,8337 daz die an den stunden .
0,8338 ir gemuote cheren .

0,8339 swie si der heilige gaist lere .
0,8340 habe div chuniginne ir gerihte denne .
0,8341 swi ir got uon himele uerhenge .”
0,8342 der rat duhte den chunic guot .
0,8343 sin trurigez muot .
0,8344 im do sliuen began .
0,8345 er hiez im gewinnen sine man .
0,8346 er enbot der chuniginne
0,8347 dienest unt minne .
0,8348 al daz der sun iemer muoter enbieten scolte .
0,8349 ob si ir zorne entliben wolte .
0,8350 unt wolt si ain sent loben .
0,8351 lieze zesamene chomen .
0,8352 der haiden wise scribare .
0,8353 unt die der e unt’ den iuden phlagen .
0,8354 uernamen die rede in allenthalp .
0,8355 got het in siner gewalt .
0,8356 daz er selbe eroffenote .
0,8357 swelh unt’ uns reht heten .
0,8358 Also div chunigin die botscaft uernam .
0,8359 ir wisister man .
0,8360 hiez si ir gewinnen .
0,8361 mit michelem grimme .
0,8362 beriet si sih drie tage .
0,8363 si sprah si scolte den sent han .
0,8364 der christenhait ze uaren .
0,8365 si sprachen . z al ware .
0,8366 si ne maht in niemer naher chomen .
0,8367 da heten romare den lip uerloren .
0,8368 so man den babes uberredete .
0,8369 daz man si alle hovpte .
0,8370 div chunigin sprach zu den boten do
0,8371 “nu sage constantino
0,8372 mir ist uil sware .
0,8373 [...][...]
0,8374 [...][...]
0,8375 den sent suoche ih gerne .
0,8376 unt wil selbe sehen .
0,8377 wan daz si geschen .
0,8378 daz min sun ist christen .
0,8379 Siluesteren ne helfent chain sin bose liste .
0,8380 wirt er uberwnden .
0,8381 er muoz an den stunden .
0,8382 ersterben scantlichen .
0,8383 ih zestore elliu romiskiu riche .”
0,8384 div chunigin hiez ilen .
0,8385 ir brieue scriben .
0,8386 ze den iuden unt ze den haiden .

0,8387 si enbot in algemaine .
0,8388 die wistovmes phlagen .
0,8389 daz si schiere ze houe chom- .
0,8390 unt alle die swerte mahten laiten .
0,8391 si chomen wider der christenhait .
0,8392 mahten si z gefuogen .
0,8393 si wolten die christenhait alle zefuoren .
0,8394 daz mare schiere flovc
0,8395 uber allez haideniskez uolc .
0,8396 in wart div botscaft liep .
0,8397 sih frovte elliu haideniskiv diet .
0,8398 der babes was spate unt frov .
0,8399 des ne irt in nehain mov .
0,8400 siner ruowe was lucel .
0,8401 der christenhait was er nutze .
0,8402 sine poten er sante .
0,8403 uon lante ze lante .
0,8404 allen gelerten herren .
0,8405 daz si durh gotes ere .
0,8406 alte unt iunge .
0,8407 chomen der samenunge .
0,8408 unt ze helfe der christenhaite .
0,8409 uil michel was sin arbaite .
0,8410 der chunic gebot gemainlichen .
0,8411 uber elliu div riche .
0,8412 swer daz swert laite .
0,8413 er chome ze helfe der christenhaite .
0,8414 er uerbot umbe chint unt umbe wip .
0,8415 daz di nine chomen an den strit
0,8416 unt die in grozem alter schinen .
0,8417 daz die alle haime beliben .
0,8418 iz ne ware ain so wol stathafter man .
0,8419 der spise unt gewafen wol mahte han .
0,8420 unt des libes also ware .
0,8421 daz er in des chaisers scar zame .
0,8422 der babes gebot . sinhalp .
0,8423 uber allen gaistlichen gewalt .
0,8424 si manten daz liut uerre .
0,8425 durh willen unsers herren .
0,8426 man gabe in ze buoze .
0,8427 ir geuerte wart luter unt suoze .
0,8428 uil schiere was daz getan .
0,8429 do ilte man fur man .
0,8430 do nam allermannigelih .
0,8431 ain rotez cruce fur sih
0,8432 si lobeten unt sungen .
0,8433 mit hercen unt mit munde .
0,8434 si baten min trehtin

0,8435 daz er in gnadic scolde sin
0,8436 unt ir gelaite ware .
0,8437 unt alles ir geuertes phlage .
0,8438 die christen furen frolichen .
0,8439 durh walhiskiu riche .
0,8440 si cherten an des meres stat
0,8441 vil lussam wart diu hervart .
0,8442 der chaiser choste ir her .
0,8443 unt scovwot ir wicwer .
0,8444 do er z rehte ersah
0,8445 wie frolichen er sprah .
0,8446 “geeret unt gelobet sis tu herre christ
0,8447 daz du des wirdic pist .
0,8448 daz alsus manic christen man .
0,8449 sih iemer scol gesamnen in dinen namen .”
0,8450 er mante got uerre .
0,8451 daz im nine mahte gewerren .
0,8452 daz michel haiden her .
0,8453 er sprah “wir haben sogetan her .
0,8454 ist daz got der christenhait ruochet .
0,8455 unt iz die haiden an uns uersuochent .
0,8456 si muozen uns scantlichen entrinnen .
0,8457 oder ir ne chumet nimer nehainer hinnen .
0,8458 unt chome ingegen uns elliu haideniskiu diet .
0,8459 wir uerzagen an der christenhait niht .”
0,8460 helena div frovwe .
0,8461 div wolte ir her scovwen .
0,8462 si fulte perc unt tal .
0,8463 uil michel wart ir herscal .
0,8464 si heten groz ubermuot .
0,8465 so ie der unsalige tovt .
0,8466 si scriben sih an der stuont .
0,8467 uehtens uolches driu hundert tusent
0,8468 sehs unt drizic tuse-t dar ubere
0,8469 si gedahten uil ubele .
0,8470 si wolten mit rovbe unt mit prante
0,8471 in romisken lante .
0,8472 haben ir willen .
0,8473 dar nah begunden si uaste ringen .
0,8474 Constantinus der guote
0,8475 boten sant er siner muot- .
0,8476 durh ir selber ere .
0,8477 si erwelt ir funf hundert altherren .
0,8478 die in zuhten waren .
0,8479 daz si den sent rehte uernamen .
0,8480 unt chomen frideliche zu der stat .
0,8481 uil tiuwer er die muoter des pat .
0,8482 want misilih uolc .

0,8483 ze nehainem sende nine tovc .
0,8484 mit den ne mahte rede niht sin .
0,8485 do sprah div chunigin .
0,8486 wie gerne si tate
0,8487 swes si der sun gebate .
0,8488 Ze turaz wart der sent gelobet .
0,8489 dar chom der romiske uoget .
0,8490 dar chom ovh sin maister .
0,8491 der babes sent Siluester .
0,8492 dar chom- z ware
0,8493 patriarche unt cardinale .
0,8494 dar chomen ainlif hundert chrumber stabe .
0,8495 so wir div buoch horen sagen .
0,8496 die christen scriben sih an der stunt .
0,8497 uehtens uolches zehenzec tusent .
0,8498 z ware sagen ih iz iv .
0,8499 unt drizec tusent unt driu .
0,8500 div chunigin hiez chunden ir ban .
0,8501 uber aller slahte man .
0,8502 swer in dem sende dehain strit huobe .
0,8503 daz man im daz hovbet abe sluoge .
0,8504 des anderen morgens uil fru .
0,8505 der babes garte sih do .
0,8506 patriarche unt [...][...] [...][...]
0,9228 zu sinem gewalte .
0,9229 unt alle die durh in gevallen sin
0,9230 so rihtet reht der got din
0,9231 do sprah sent siluester der hailige man
0,9232 “Kusi chanst u mir gesagen .
0,9233 waz got da ze himel tuo
0,9234 welhiu dinch horent dar zu .”
0,9235 do sprah der ebreiske man
0,9236 “so ih von miner maisterschefte uernomen han .
0,9237 er hat allerdingelichem maze gegeben .
0,9238 daz geliche scol wegen .
0,9239 selbe rihtet er die wage
0,9240 daz er die ubermuotigen uersmahe .
0,9241 unt geuellet die so nidere
0,9242 daz si niemer choment widere .
0,9243 die deumuotigen ladet er ze sinem erbe .
0,9244 die besitzent sin riche .
0,9245 daz tovt got da ze himele tegeliche”
0,9246 Duo sprach sancte Siluest- der heilige man .
0,9247 “der rede sculn wir zwene nach gan”
0,9248 Vnter div bedaht sih chusi .
0,9249 er sprah “nu la mich der rede fri
0,9250 ich sage dir Siluest- .
0,9251 uil diche fraget ain junger sinen maister

0,9252 ih han iz allez fragent getan .
0,9253 der rede wil ih urlop han”
0,9254 Duo sprach der heilige man .
0,9255 “ih . wil dir warlichen sagen
0,9256 waerest u under miner lere .
0,9257 ih gerafste dih uil sere .
0,9258 nu du des niene bist
0,9259 nu wizze der heilige christ .
0,9260 der mir al dise werlt gaebe
0,9261 wie ungerne ich die name .
0,9262 ih ne antwrt dir uor dem riche
0,9263 din rede lutet ungezogenlichen .”
0,9264 do sprah der babes here .
0,9265 der engel ne wart nie niht mere .
0,9266 wan als i uon erste gescaffen wrden
0,9267 ain tail sich ze der ubermuote huoben .
0,9268 die auer mit gote gestuonden
0,9269 und genade da z im suohten .
0,9270 uil diemuotlichen .
0,9271 den gab er sin riche
0,9272 und tet in die ere .
0,9273 di ne geuallent hinne fur niemer mere
0,9274 ainer rehovp sih in die ubermuot so groze
0,9275 er sprach er wolte sich gote genozen .
0,9276 da hast selbe wol uernomen
0,9277 niemen mach mit ubermuote hin ze gote chomen .
0,9278 alle di sich ze der ubermuote gesellent .
0,9279 den geraitet man die helle
0,9280 da suln sie iemer brinnen .
0,9281 unt ne muogen niemer gotes hulde gewinnen
0,9282 wande si noh hiute sint wider got .
0,9283 frumet huoh unde spot
0,9284 ubermuot unt maintat .
0,9285 daz ist der tiuuel rat .
0,9286 [...][...]
0,9290 do sprah auer der babes here
0,9291 “adam und Eve
0,9292 durch des tievels rat
0,9293 die geuielen in aine missetat
0,9294 daz er daz obez nam
0,9295 durh die ungehorsam muos er zu der helle varn
0,9296 und al sin chunne iemer mere .
0,9297 daz erbarmot von himele unserem herren .
0,9298 daz der menske in der helle was
0,9299 bi den heren wissagen chunt er daz
0,9300 er wolt an der erde .
0,9301 durch den mennisken gemarteret werden .
0,9302 ane aller slahte zwiuel .

Referenzkorpus Mittelhochdeutsch v2.0 (https://linguistics.rub.de/rem) 10

https://linguistics.rub.de/rem


M121F: Kaiserchronik A (F: Fragmente Fr, Mz) Modernisierter Lesetext

0,9303 niht durch den tievel
0,9304 sin marter hat uns gemachet fri .
0,9305 wellen wir gote gehorsam sin
0,9306 unserem schephare .”
0,9307 do sprachen di rihtaere
0,9308 diu rede waere genovch wol unterscaiden
0,9309 des iahen si alle gemeine
0,9310 Dannen schiet do chusi .
0,9311 uf stunt do Diascali .
0,9312 er rehuob ain anegenge
0,9313 uon dem herren Abrahame .
0,9314 er ware der allererste man
0,9315 der gote ie wrde gehorsam
0,9316 al daz ware ane . e verlorn
0,9317 daz von Adame unt Even waren geboren .
0,9318 baidiu man unde wip
0,9319 unz an des herren abrahames zit .
0,9320 Do sprach der babes raine
0,9321 “die rede wil ich dir baz unterscaiden
0,9322 nu lisest du doch von Abele
0,9323 der ist ain marter her .
0,9324 sin pruoder sluoc in durch nit
0,9325 durch reht verlos der herre sin lip
0,9326 sin opher was luter und raine
0,9327 von diu ist sin sele vor gote wol gehailet .
0,9328 nu sich wie da gescriben ste .
0,9329 gehailiget ist unser uater noe .
0,9330 want in got selbe behuote
0,9331 von der grozen sinfluote
0,9332 Enoh ist in gotes gewalte
0,9333 ze einem urchonde gehalten
0,9334 ze ainer warhait wirt er ze jungest vur braht
0,9335 du scoldest dih der rede baz han bedaht”
0,9336 Duo sprach der ebriske man .
0,9337 du scolt ovh mine rede paz verstan
0,9338 miner rede anegenge .
0,9339 hovb ih uon abrahame .
0,9340 er waere der allererste man .
0,9341 der in der e gote wrde gehorsa- .
0,9342 wande er rehuop den site .
0,9343 daz sih div lute besniten .
0,9344 ysaac und Jacob
0,9345 behielten alle daz gotes gebot .
0,9346 moyses der frone bot
0,9347 hiez uns alle besniden durh got .
0,9348 ovh sage ih dir mere .
0,13855 [...][...] liebe
0,13856 do gefuct es sih dar nah schiere

0,13857 daz Ezzel retranch in sin selbes pluote .
0,13858 Dietmar der helt guot .
0,13859 der rait uf daz lant ze Meran
0,13860 uil willec waren im des alle sine man
0,13861 Ezzel liez zwene sune in dem ziten .
0,13862 Plodelin unt Fritelen
0,13863 den versmahete daz
0,13864 daz Dietmar uf dem lande saz .
0,13865 si enbuten Dietmare
0,13866 si suochten in ze ware
0,13867 oder er wrde ir man .
0,13868 oder si wolten den cins der von han
0,13869 Den boten antwrte do Dietmar .
0,13870 “ia waiz ich wol vur war
0,13871 min vater ne wart nie Ezelen man .
0,13872 mit gewalt benam er im Meran
0,13873 diu chint mahten sih sin wol mazen .
0,13874 nu si mich es niht wellent erlazen .
0,13875 nu sage du Ezelen chinden
0,13876 si muozzen den cins selbe hie gewinnen .”
0,13877 do besanten sih in den ziten
0,13878 Plodel unde Fritele
0,13879 von ruzen unt uon polan .
0,13880 si riten uf daz lant Meran
0,13881 Dietmar gahort harte .
0,13882 er sante ze lancparten
0,13883 nach sinen magen
0,13884 hai wi willic si im alle waren .
0,13885 die tiurlichen helede
0,13886 riten im do ingegene
0,13887 die marche si harte geschieden
0,13888 vil unsanfte si gebiegen
0,13889 da wart der hune magen .
0,13890 allermaist gar reslagen
0,13891 Ezzelen sune lagen da tot baide .
0,13892 die hune geuorderten den cins da niemer mere .
0,13893 die helde wanten ir van
0,13894 froliche riten si dan
0,13895 do chomen boten ze ware .
0,13896 si sageten Dietmare
0,13897 im ware ain sun geborn .
0,13898 do was er frolichen uon dem strite komen
0,13899 er sprach “nu muose sin got phlegen .
0,13900 min erbe wil ich im hie zestete allez samt geben .
0,13901 der alte zene
0,13902 muoz in noh flegen
0,13903 er besizzet ouch warliche
0,13904 elliu romiskiu riche .”

0,13905 Nidare duo da waren
0,13906 die ilten harte gahen .
0,13907 si sageten dem chunige ze ware
0,13908 von Dietmare
0,13909 wie er die Hunen hete erslagen
0,13910 wie er daz riche wolte behaben
0,13911 sie sageten im uon sinem sun .
0,13912 si sprachen “herre du solt ez haizen widertuon
0,13913 ain sin kesbeslinge .
0,13914 er ne scol dine hulde niemer gewinnen”
0,13915 der kaiser sant sin her .
0,13916 si huoben sich uf daz mer
0,13917 an daz lant ze Meran .
0,13918 Dietmar unt sin man .
0,13919 ilten sich gerehten
0,13920 si wolten gerne uehten .
0,13921 daz widerrieten do di wisen
0,13922 sinen sun gab er dar ze gisel
0,13923 den jungen Dietrichen .
0,13924 man furt in do ze chriechen .
0,13925 Do zoch man daz kint mit flize .
0,13926 ia wovhs er agelaize .
0,13927 herzogen unt graven
0,13928 di in des kaisers houe waren .
0,13929 die edelen iuncherren .
0,13930 die muosen in alle flegen
0,13931 si wrden alle sine man .
0,13932 er wart ain helt lussam
0,13933 Do Dietrich gewaffen nam .
0,13934 der chunic enphalh im sinen van
0,13935 vil manegeu lant
0,13936 er unter sih gedwanc .
0,13937 daz si dem chunige den cins gaben
0,13938 in vorhten alle die im gesezzen waren .
0,13939 er wart dem kaiser ain so lieber man .
0,13940 daz er in ze sinem rate nam .
0,13941 Nu suln wir wider grifen
0,13942 da wir die rede liezen .
0,13943 ia chom iz alsus .
0,13944 daz der rihtare Etius
0,13945 gespotte der chuniginne .
0,13946 daz het si ze umminnen .
0,13947 durch di grozen scande
0,13948 ir boten si sante .
0,13949 si enbot Etio .
0,13950 si ne wrden niemer fro
0,13951 er ne kome in ir phiesel .
0,13952 daz er die wolle ziese .

0,13953 unter anderen jenezwiben
0,13954 oder iz stuonte iemer mit nide .
0,13955 Etius antwrt den boten do
0,13956 “ne werde ouch diu chunigin niem’ fro .
0,13957 ih ne chan niht wolle zeisen
0,13958 dise rede machet manigen waisen .
0,13959 daz si habe undanch
0,13960 ir ist diu zunge lanc .
0,13961 ih gezaise ir ain wolle .
0,13962 ir gebot sol ich ervollen
0,13963 si uberwindet iz niemer an ir eren .
0,13964 daz sage du dem kaiser Zenen”
0,13965 Etius en twalt do nehaine wile .
0,13966 er ilte hin ze Stire
0,13967 da was ain vurste gesezzen .
0,13968 chuone unt uermezzen .
0,13969 otacher gehaizen
0,13970 er mahte her wol gelaisten .
0,13971 er sprah “du bist hie in einem gevelle
0,13972 du ne hast niht wan gepirge unt enge .
0,13973 wil du sam mir riten
0,13974 gevach dir die witen .
0,13975 rome gemache ih dir undertan
0,13976 die crone solt u uon rehte han .
0,13977 romare enphahent dich
0,13978 ouch vermiz ich mich .
0,13979 daz riche behabest u iemer mit eren
0,13980 wir ne ruochen niht umbe den alten zenen .”
0,13981 Otaker wart vil fro
0,13982 vil sciere besant er sich do .
0,13983 er gewan in ainer luzelen . stunt
0,13984 guoter cnehte fiunf tusent .
0,13985 er rait ze der burc ze bauaie .
0,13986 Lancparte dienet im do vur aigen .
0,13987 si furten in ze rome .
0,13988 si sazten im uf die crone
0,13989 si enphiengen in ze herren .
0,13990 si sprachen daz si Zenen
0,13991 in Criechenlanden .
0,13992 wolten geschenten .
0,13993 Also der [...][...]
0,14798 da mit ist des genuoc .
0,14799 siben ellen ze hemide unt ze bruoch .
0,14800 ruphin tovh .
0,14801 ist der gere hinter oder uor .
0,14802 so hat er sin ewerc uerloren .
0,14803 sehs tage bi dem phluoge .
0,14804 unde ander arbait genuoge .

0,14805 an dem sunnetage scol er ze kirchen gan .
0,14806 den gart in der hant tragen .
0,14807 wirt daz swert mit im funden .
0,14808 man scol in furen gebunden .
0,14809 zu dem chirhzune .
0,14810 da habe man den geburen .
0,14811 unt slahe im hut unt har abe .
0,14812 ob er auer uientscaft trage .
0,14813 so were sih mit der gabelen .
0,14814 daz reht sazt in der chunic karle .
0,14815 Karle der was pipines sun .
0,14816 der saligen phtivn .
0,14817 div gewan den namen scone .
0,14818 daz er der erste chunic wart ze rome .
0,14819 uon tutisken landen .
0,14820 romare in wol erchanten .
0,14821 uon dem tage iemer mere .
0,14822 so wovhsen karle sin ere .
0,14823 want er mit sinem swerte uberwant .
0,14824 daz er rome bedwanc .
0,14825 daz si gote wrden untertan
0,14826 uil manige sele er den tieuel benam .
0,14827 do er ze rome geuestenot sin phaht .
0,14828 unt er elliu reht betrahte .
0,14829 umbe aigen unt umbe lehen .
0,14830 umbe man unt umbe herren .
0,14831 do chert er ze apullia
0,14832 ain furste was da .
0,14833 gehaizen was er Adelhart .
0,14834 ain gotes widerwart .
0,14835 durh des riches not .
0,14836 der furste wart gehovptot .
0,14837 die sine wrden geuangen .
0,14838 der kaiser kerte dannen .
0,14839 Ain stat ist da
0,14840 gehaizen Sisinnia .
0,14841 der furste hiez Desiderius .
0,14842 daz berihten elliu siniu hus .
0,14843 wider dem riche . werehaft .
0,14844 do gedwanc in des chuniges chraft .
0,14845 daz er muose dingen .
0,14846 mit siner tohter minnen .
0,14847 div frovwe hiez Aua .
0,14848 die frovwen nam er da .
0,14849 er furte si ze dem rine .
0,14850 des frovten sih di sine .
0,14851 do die westualen .
0,14852 ir lant im ergaben .

0,14853 die frien . sazten sih do harte widere .
0,14854 ir ubermuot gelac da nidere .
0,14855 die sahsen ne wolten sin niht enphahen .
0,14856 fursten die do da waren .
0,14857 die uobten ir alten site .
0,14858 dem chunige uahten si mit .
0,14859 der chunic wart sigelos .
0,14860 Witegen chint des nine genoz
0,14861 Gerolt ain helt guot .
0,14862 mit listen er in sit . sluoc .
0,14863 die sahsen sazten sih do harte widere .
0,14864 si ne wolten dem chunige .
0,14865 niht werden untertan .
0,14866 der chunic besante sine man .
0,14867 die fursten in dem riche .
0,14868 si chomen im harte willeclichen .
0,14869 manic uermezzen man .
0,14870 die sahsen wrden erslagen .
0,14871 Gerolt da uor uaht .
0,14872 die fursten uerluren ze sahsen alle ir chraft .
0,14873 Ein bistuom stift er ze brem .
0,14874 sent Willibot becherte do die tene .
0,14875 mit siner suozen lere .
0,14876 danne fuor do der chunic here .
0,14877 er cherte in yspaniam .
0,14878 daz liut braht er got gehorsam .
0,14879 do fovr er ze nauarren .
0,14880 die wolten in gerne irren .
0,14881 z ware ih iv daz sage .
0,14882 si uahten zwene lange tag .
0,14883 der chunic behabet die walstat .
0,14884 daz liut wart harte scadehaft .
0,14885 do besaz auer der chunic karl .
0,14886 aine burc haizet Arl .
0,14887 da saz er fur war .
0,14888 mere denne siben iar
0,14889 si habeten in unwerde .
0,14890 daz wazzer unter der erde .
0,14891 den win dar in trovc .
0,14892 si habeten ebene genuoc .
0,14893 daz underfuor karl mit listen .
0,14894 also si die burc niht langer ne mahten gefristen .
0,14895 si wrfen uf div purgetor
0,14896 si uahten da uor .
0,14897 mit michelem grimme
0,14898 si ne boten nehainer slahte gedinge
0,14899 ir wart in iwederem taile so uil erslagen .
0,14900 daz iz niemen dem anderem mac gesagen .

0,14901 wie uil der waren .
0,14902 die an der wal tot lagen .
0,14903 der christen ioh der haiden .
0,14904 die toten ne maht niemen gescaiden .
0,14905 unz iz der chunic mit got uberwant .
0,14906 die christen er do sunderlichen uant .
0,14907 in wol gezierten sarken begraben .
0,14908 daz mac man iemer wol ze mare sagen .
0,14909 dannen schiet der gotes dienestman .
0,14910 do er daz liut unserem herren gewan .
0,14911 ze ainer burc haizet gerunde .
0,14912 die gedwang er mit hunger .
0,14913 unze si im die burc ergaben .
0,14914 sih tovften alle die da waren .
0,14915 der chunic unt sine man .
0,14916 di kerten in galitia- .
0,14917 der chunic uon den haiden .
0,14918 der tet in uil ze laide
0,14919 die christen wrden alle erslagen .
0,14920 karl uil chume dannen entran
0,14921 hiute ist der stain naz
0,14922 da karl ufe saz .
0,14923 uil haize wainende
0,14924 chlaget er sine sunde .
0,14925 er sprah “wol du got here .
0,14926 nu gnade mir an der armen sele .
0,14927 der lip scaide uon der werlte .
0,14928 daz min daz liut iht engelte .
0,14929 ia ne wird ih niemer mere fro .
0,14930 der got . [...][...]”

